
酬韓德華送歸之作

作者：元好問　金朝

本作品收錄於《元遺山集》

良朋滿東州，歲月見忠悃。

韓侯晚相值，意氣尤懇懇。

我嘗相斯人，趣向識端本。

立節柏有心，樹德蘭在畹。

官榮睨不顧，寄興浮雲巘。

今世走名場，旗旆幾仆偃。

賤子本無取，玉趾渠往返。

昨聞遂歸養，見謂竹林阮。

暑途三百里，追送不憚遠。

觀君木訥姿，百念為日損。

顧方慚衣絅，又被以華袞。

酬韓德華送歸之作

桑榆儻可收，歲事在穮蔉。

里門眼中見，歸袖勞重挽。

雞黍先有期，升堂未言晚。

〈“渠”猶類然。〉

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

